
КОРОНАВИРУС ИНФЕКЦИЯСИ КЛИНИК ХУСУСИЯТЛАРИ 
(адабиётлар шарҳи)

Курбонова З.Ч., Муминов О.А. 
Тошкент тиббиёт академияси,  
2-Зангиота юқумли касалликлар шифохонаси

РЕЗЮМЕ
Коронавирусная инфекция стремительно рас-

пространилась по миру и стала причиной глобальной 
пандемии. У 80% пациентов наблюдалась легкая и 
среднетяжелая форма течения COVID-19, которая 
не требовала серьезной медицинской помощи и ста-
ционарного лечения. У больных старше 65 лет и с 
тяжелой сопутствующей болезнью развиваются 
венозные и артериальные тромбоэмболии, которые 
являются серьезными осложнениями заболевания.

Ключевые слова: коронавирусная инфекция, кли-
ника, тромбоэмболия.

SUMMARY
Coronavirus infection has rapidly spread around the 

world and has become the cause of a global pandemic. In 
80% of patients observed mild and moderate form of the 
course of COVID-19, which did not require serious med-
ical care and inpatient treatment. Patients over 65 years 
of age and with severe concomitant disease develop ve-
nous and arterial thromboembolism, which are serious 
complications of the disease.

Keywords: coronavirus infection, clinic, thrombo-
embolism.

Янги минг йилликда одамлар бир неча бор хавф-
ли вируслар таъсирига дуч келди. Вабо ва тиф ўрнини 
вируслар эгаллади. Атроф-муҳитнинг ўзгариши, иқ-
лимнинг исиши, аҳоли зичлигининг ошиши ва бошқа 
омиллар хавфли вируслар пайдо бўлишига олиб кел-
са, аҳолининг юқори миграция фаоллиги уларнинг 
бутун дунё бўйлаб тарқалишига ёрдам берди [2].

2019 йил коронавируси ҳозирда ҳам давом эта-
ётган COVID-19 глобал пандемиясига олиб келди ва 
халқаро фавқулодда ҳолат сифатида тарихга кириб 
улгурди. Биз ҳали бу касалликнинг хусусиятларини 
ўрганишимиз, сабоқ олишимиз, аҳоли соғлигини 
сақлашимиз, диагностик, даволаш ва прогностик 
камчиликларни таҳлил қилишимиз керак.

Коронавирус инфекцияси кўпгина беморларда 
белгиларсиз бўлсада, айрим беморларда касаллик 
оғир кўринишда кечади ва хатто ўлимга олиб келади. 
Бу айниқса сурункали касалликлари бўлган бемор-
ларга лоқадор [4]. Тадқиқотларда келтирилишича, 
коронавирус билан касалланганларнинг кўп қисми 
шифохонани мутлақо соғлом одам сифатида тарк эт-
майди. Ушбу касаллик асоратлари ҳафталаб ёки ҳатто 
ойлаб давом этиши мумкин. Коронавирусдан кейин 
пайдо асоратлар постковид синдром деб аталади[14].

Эпидемиологик маълумотларга кўра, 65 ёшдан 
катта одамлар, юрак-қон томир касалликлари, ар-
териал гипертензия, қандли диабет, семизлик, ёмон 
сифатли ўсмалар, сурункали ўпка, жигар ва буйрак 
касалликлари, иммунтанқис ҳолатлар бўлган бемор-
ларда касаллик жиддий асоратларга олиб келади [22]. 
Хусусан, жигар касаллиги билан касалланган бемор-
ларда нафақат COVID-19 оғир кечиши, балки асосий 
касаллик бўлган сурункали жигар касаллигини ҳам 
қўзишига сабаб бўлади [25].

COVID-19 клиник кечиши қуйидагича: енгил 
(юқори нафас йўллари зарарланиши билан) – 81% 
ҳолатларда, ўрта оғир (нафас етишмовчилигисиз 
пневмония), оғир (пневмония, нафас етишмовчили-
ги, 24–48 соат ичида ўпканинг 50% дан кўп қисмини 
эгаллаган «жилосиз шиша» кўринишида инфильтрат-
лар пайдо бўлиши) -14%, ўта оғир ёки критик шакли 
(пневмония, ЎРДС, сепсис, септик шок, полиорган 
етишмовчилиги) – 5% [22].

Охирги изланишлар шуни кўрсатдики, юқтирган 
одамларнинг 80% да COVID-19 нинг енгил ва ўрта 
оғир клиник кечиши кузатилиб, жиддий тиббий ёр-
дамга ва стационар давога муҳтож бўлмайди [12].

Коронавирус инфекцияси асосан нафас олиш 
йўлларини зарарласада, охирги маълумотларга кўра 
COVID-19 тизимли касаллик бўлиб, нафас олиш, 
юрак-қон томир, ошқозон-ичак, пешоб ажратиш, не-
врологик, қон яратиш ва иммун тизимларни зарар-
лайди [3].

ЖССТ ва Хитой Халқ Республикаси ҳисобот-
ларида янги коронавирус инфекциясининг типик ва 
нотипик клиник белгилари ажратилди. Пневмония 
COVID-19нинг типик клиник кўринишидир. 
Тадқиқотлар шуни кўрсатдики, COVID-19 билан 
касалланган беморларда пневмонияга хос бўлмаган 
клиник белгилар ҳам мавжуд [6]. Марказий нерв 
тизими, кўз, тери қопламлари, ошқозоности бези, 
ошқозон-ичак тракти, пешоб ажратиш тизими каби 
аъзоларининг зарарланиши нотипик клиник белги-
ларга киради [1].

Дастлаб SARS-CoV-2 инфекцияси ҳарорат оши-
ши, ҳолсизлик, йўтал, ҳансираш, кам ҳолатларда бош 
оғриши, диарея, кўнгил айниши, қусиш, хид ва таъм 
билиш бузилиши билан кечади [20]. Кейинчалик бе-
морларда коронавирусдан сўнг пайдо бўлган постко-

вид синдром асоратлари ривожланиб, у ҳафталаб ёки 
ҳатто ойлаб давом этиши мумкин [21].

Cholankeril G. Ва ҳаммуаллифлари томонидан 
Калифорнияда ўтказган тадқиқот шуни кўрсатдики, 
COVID-19 билан касалланган 116 беморда энг кўп 
аниқланган шикоятлар йўтал (94,8%), ҳарорат кўта-
рилиши (76,7%), ҳансираш (58%), миалгия (52,2%) 
бўлди. Шикоятлар ўртача 5 кун давом этди. 31,9% 
беморларда COVID-19нинг авж олиш даврида ноти-
пик гастроинтестинал симптомлар бўлган - иштаха 
йўқолиши (22,3%), кўнгил айниши, қусиш (12%) ва 
диаррея ҳам безовта қилади (12,0%) [5].

COVID-19нинг энг хафвли асоратларидан бири 
веноз тромбоэмболиядир (ВТЭ). COVID-19 билан 
касалланган беморларда узоқ вақт иммобилизация, 
сувсизланиш, ўткир яллиғланиш жараёни, ҳамроҳ 
касалликлардан гипертония, диабет, семизлик ва 
юрак-қон томир касалликлари бўлиши ВТЭ хафвини 
оширади. Юқорида келтирилган омилларнинг бир 
нечтасининг бирга учраши веноз ва артериал тром-
боэмболия (АТЭ) ривожланишига олиб келади [8]. 
ВТЭ чуқур веналар тромбози (ЧВТ) ва ўпка артери-
яси тромбоэмболияси (ЎАТЭ) кўринишида, АТЭ эса 
миокард инфаркти, ишемик инсульт, периферик арте-
риялар тромбози ва эмболияси сифатида бўлади [24].

50 ёшгача бўлган ва хавф омиллари аниқлан-
маган COVID-19 билан касалланган кўплаб бемор-
ларда ўткир ишемик инсульт ривожланган [23]. 
Тадқиқотларга кўра, интенсив терапия бўлимларида 
даволанган беморларнинг 2,5%ида ўткир ишемик 
инсульт кузатилган [18]. Шу билан бирга мезентери-
ал тромбоз, периферик артериялар обструкцияси ва 
йирик томирлар облитерацияловчи артериосклерози 
[11], церебрал веноз синус тромбози [15] кузатилган. 
Акроишемия, оёқ- қўл микротомирлари тромбози 
ҳам ривожланган [10]. COVID-19да микротомирлар-
да микротромбоз ривожланмаган яллиғланиш жараё-
ни ҳам кузатилиши мумкин [7].

Ўпка микроциркуляциясидаги тромбоз нафас 
етишмовчилигини оширади. Шу билан бирга, ау-
топсик текширишларда аниқланишича, тромботик 
микроангиопатияга хос бўлган қон томирлар ичида 
ва периваскуляр соҳада кўплаб фибрин ҳосил бўли-
ши кузатилган [9]. SARS-CoV-2 билан касалланган 
беморлар қонида лактатдегидрогеназа ва ферритин 
миқдорининг ошиши эса буни тасдиқлайди [16].

COVID-19да ўпка артерияси тромбоэмболияси 
(ЎАТЭ) ривожланиши кичик қон айланиш доираси-
да димланиш, юрак ўнг қоринчасида босим ошиши, 
тропонин миқдори ошиши, кардиоген шок ривожла-
ниши ва қисқа вақтда ўлимга олиб келишига сабаб 
бўлади [17].

Миокардда ўзгаришлари бўлган беморларда 
COVID-19 натижасида қон ивиши бузилиши, тро-
понин T миқдори юқори бўлган беморларда эса ПВ, 
АЧТВ, Д-димер миқдори ошиши кўп учрайди [13].

COVID-19да тромботик ва тромбоэмболик асо-
ратлар учраш даражаси ҳам номаълумлигича қол-

моқда, чунки енгил кўринишда ва клиник намоён 
бўлмаган тромботик асоратлар ўз вақтида аниқлан-
майди [18].

Аутопсияда тромбоэмболик асоратлар бўлма-
сада, ўпка ва бошқа аъзоларнинг катта ва кичик то-
мирларида кўплаб микротромблар аниқланган [19]. 
Ҳозиргача бу асоратларнинг сабаби (вирус инфек-
циясининг таъсири, яллиғланиш, прогрессив коагу-
лопатия) ва аҳамияти кўплаб баҳс мунозарага сабаб 
бўлмоқда [9].

Хулоса қилиб айтганда, коронавирус инфекцияси 
бутун дунё бўйлаб тез тарқалган ва глобал пандемия-
га сабабчи бўлган касалликдир. Беморларнинг 80%да 
COVID-19нинг енгил ва ўрта оғир клиник кечиши ку-
затилиб, жиддий тиббий ёрдам ва стационар давога 
муҳтож бўлмайди. 65 ёшдан катта ва жиддий ҳамроҳ 
касалликлари бўлган беморларда касалликнинг жид-
дий асоратлари бўлган веноз ва артериал тромбоэм-
болия ривожланади.

